
30 de xaneiro 2018

DÍA ESCOLAR
DA NONVIOLENCIA
E A PAZ

ENCONTRO DAS ESCOLAS INFANTÍS MUNICIPAIS 
Martes, 30 de xaneiro de 2018
De 10:30 a 11:30h.

Lugar: Escola Infantil Municipal
de Meixonfrío-Salgueiriños.

DÍA ESCOLAR
DA NONVIOLENCIA
E A PAZ

MANIFESTO
Concello de Santiago de Compostela
Departamento de Educación e Cidadanía

Un ano máis achegámonos hoxe á conmemoración do 30 de Xaneiro, o Día Escolar 
pola Paz e a Nonviolencia, unha data promovida pola ONU e pola UNESCO, que coincide 
co aniversario da morte violenta do Mahatma Gandhi, e que moitas escolas infantís, 
colexios e institutos, de Galicia e do Estado, veñen celebrando -con regularidade- desde 
hai tempo pois así figura na súa Programación Anual, no respectivo Plan de Centro ou 
no Proxecto Educativo.

No Concello de Santiago de Compostela, desde hai xa moitos anos, finais dos ’80, 
o Departamento de Educación, a Corporación no seu conxunto, está fortemente 
comprometida coa Educación para a Paz e os Dereitos Humanos, e con tal motivo 
organizou e organiza actividades diversas axeitadas ás distintas idades e niveis do 
alumnado.

Trátase de reflexionar, individual e colectivamente, sobre os principais conflitos armados 
que temos na actualidade no mundo, e sobre as súas consecuencias: a morte de 
inocentes, as persoas feridas, os desprazamentos masivos e as migracións forzadas 
de familias que foxen das guerras, a destrución, a miseria… e tamén para que entre 
todas e todos podamos imaxinar vías de solución por medio da solidariedade, o diálogo, 
a mediación, dos gobernos e dos estados, da comunidade internacional, das Nacións 
Unidas.

Por medio dos xogos e das dinámicas de aula, da utilización de recursos didácticos 
como son os contos, o teatro, o teatro de sombras, o cinema, a prensa, a música, entre 
outros, podemos achegarnos a realidades que acontecen cada día no mundo (e tamén, 
noutra medida, a carón nosa): as desigualdades, a fame, as carencias alimenticias, 
enerxéticas, as violencias en tódalas súas formas, de xénero, domésticas, o acoso 
escolar, laboral, etc.

Desde o Departamento de Educación e Cidadanía do Concello de Santiago de 
Compostela queremos facer hoxe un chamamento para que, neste día, como nas 
vésperas e durante todo o ano, atopemos tempos e momentos, espazos e lugares, 
na familia e na escola, para abordar a educación nos valores cívicos e democráticos, 
na tolerancia, no respecto, na igualdade, na nonviolencia, na resolución pacífica dos 
conflitos, na solidariedade e na colaboración mutua, na axuda ás persoas e familias 
máis necesitadas, porque son os afectos e os sentimentos os mellores antídotos contra 
das violencias.

Queremos aproveitar finalmente para felicitar e recoñecer ó profesorado e ás familias 
que entenden que esta formación é imprescindible si queremos acadar o pleno 
desenvolvemento da personalidade humana, obxectivo último da educación.

PROGRAMA
1º Acto:
10:30 h.  Encontro dos nenos e nenas das 

Escolas Infantís Municipais de Conxo 
e das Fontiñas cos da Escola de 
Meixonfrío-Salgueiriños.

11:00 h.  A creación da “Paisaxe da Paz” 
acompañado dun dúo de saxofonistas.

11:30 h.  Tres “Desexos pola Paz” (pais e nais 
das escolas infantís municipais). 
Lectura do Manifesto pola Paz e 
a Nonviolencia polo Alcalde de 
Santiago de Compostela. Solta de 
pombas polo Club Columbófilo “Alas 
Compostelanas” e de Globos pola Paz. 

Participará ao longo do acto a Escola 
Municipal de Música do Concello de 
Santiago de Compostela. Saxofonistas: 
Óscar Fernández Guzmán e Miguel 
Blanco Fernández.

2º Acto:
12:30 h.  Pleno infantil. Alumnado de 6º de 

educación primaria do CEIP Vite I.
Lugar: Pazo de Raxoi

3º Acto:
19:00 h. Concerto

Lugar:  Auditorio da Escola Municipal 
de Música 


